
Det var ei melding som 

small godt «mellom vegg- 

ane» her i dalen på tampen 

av fjoråret då det kom ut at 

det skal skipast til ikkje 

mindre enn tre NM på ski del 2 på Hovden dei 

neste tre vintrane. Større tillitserklæring enn 

dette kunne sjølvsagt ikkje Bykle IL og Hovden 

Sportsklubb ha fått—og det seier også mykje 

om Bykle kommune og Hovden som vinterde-

stinasjon. Så skal ingen vere i tvil om at det 

ligg mykje arbeid og ventar. Likevel er det 

inga grunn til bekymring. Sist NM på Hovden 

vart beint fram ein folkefest—og arrangemen-

tet, som gjekk på skinner frå A til Å—gav end-

åtil eit overskot! Kor mange andre liknande 

idrettsarrangement kan skilte med noko slikt? 

Så er det som alltid tilgangen på dugnadsar-

beidarar som er avgjerande for å greie å leve-

re godt nok. Dugnadsånden øvst i Setesdal er 

framifrå, det er difor all grunn til å tru at dette 

blir kjempeopplevingar tre vintrar til endes! 

No, med kring eitt år att før første runde går 

av stabelen på Hovden, er arrangørlaga alt 

godt i gang med planlegginga. Så er det å hå-

pe at responsen og oppslutninga blir som sist. 

Då blir det nye folkefestar, reklame for både 

Hovden, Bykle og Setesdal, og alt levandegjort 

med timesvis av direktesendingar på TV dag 

ut og dag inn! At desse tre arrangementa vil 

gje både Hovden og heile regionen eit kjem-

pelyft, er det lite tvil om. Sist NM på Hovden 

viste potensialet—no kjem sanneleg utbeta-

ling av det store slaget! 

Møte i Kyrkjekjeddaren  
Velkomen til møte i Kyrkjekjellaren i Byk-
le onsdag 11. og torsdag 12. februar kl. 
19.00. Tale ved Johan Olsen. 
Arr. Indre Sjømannsmisjon 

Tre NM på rad på Hovden! 

Styret i Norges Skiforbund har bestemt at Hovden Sportsklubb og Bykle 

IL skal arrangere NM i langrenn del 2 i 2027, 2028 og 2029. Det er første 

gong at ein arrangør har blitt tildelt NM tre år på rad. 

Leiar i Bykle IL, Olav Mandt, med fersk kåring som Årets ildsjel i Agder, og 

som kan bli kåra til Årets ildsjel nasjonalt for 2025, er frå seg av begeist-

ring. 

– Ikkje minst fordi betre attest for sist NM me skipa til kunne me ikkje ha 

fått. Det meisterskapen gjekk veldig bra på alle vis, og no blir det meir! slår 

han fast. 

– Dette gjer oss veldig stolte. No skal me gjere absolutt alt me kan for å 

gjenta suksessen frå sist NM saman med alle våre friviljuge, seier leiar i 

Hovden Sportsklubb, Atle B. Egeland. 
Blid ordførar 

Bykle-ordførar Hans Blattmann gler seg over meldinga om NM på ski på 

Hovden tre år på rad. 

– Dette er formidabelt, og eit kjempelyft for heile regionen. Bygdefolk, til-

reisande, næringsliv, idrett og rekruttering, her får me alt. Så ventar det 

ein stor jobb, men sist NM på Hovden viste til fulle at her har me to ar-

rangørlag som leverer, seier han. 

Frå sist NM på Hovden. No er det klart at det blir meir langrennsmoro 
øvst i Setesdal!                                                   (Foto: Martine Vik) 



 

 

 

 

Sarvsvegen 14, 4754 Bykle 

Mån - fre: 09:00 - 14:00 

T: 37 93 85 00 

E: postmottak@bykle.kommune.no 

www.bykle.kommune.no 

Byklaren er eit kommunalt informasjonsblad. Vi tek med kunngjering om  

arrangement og aktivitetar i regi av lokale lag og organisasjonar. Innslag sendast med 

tekst og bilete til:  byklaren@bykle.kommune.no  Frist er 20. kvar månad. 

Politiske møter og saksdokument  

finn de på heimesida eller følg  QR’en 

Tømekalender 

Restavfall: 4.2 

Matavfall: 4.2, 18.2 

Papir, glass/metall, plast: 18.2 

Tykkås gjenvinningsstasjon har ope:  
Tysdagar klokka 11-13 (næringsdrivande) 

Torsdagar klokka 12.30-18.30 (private og næringsdrivande) 

Fredagar klokka 10-13 (private) 

Første laurdag i månaden klokka 09-13 (private)  

SPRÅKKAFE HOVDEN/ 
BYKLE BIBLIOTEK 
Frivilligsentralen inviterer til språkkafe 
annankvar torsdag kl 18:00!  
Språkkafé er ein møtestad mellom tilflyttarar og 
lokalbefolkninga, som gir høve til å treffe nye 
menneske, ha ulike aktivitetar og få praktisert 
norsk i trygge omgjevnader. Stikk innom over 
ein kopp kaffi og triveleg selskap.    
5 februar: Bykle bibliotek  
19 februar: Hovden bibliotek 
Ta kontakt med kultur@bykle.kommune.no 
eller tlf 902 16 856 hvis du har spørsmål eller vil 
vite meir!  

Onsdag 25. Februar kl. 18.00 
i Bykle samfunnshus 
Me får besøk av Trym Bjønnes, AI
-utviklar i Å energi, med foredra-
get “Bedragersyndromet - En 
mental kortslutning eller nødven-
dig drivkraft?”. 
Artur Ivanchuk kjem også, og skal 
spele piano for oss. 
Aysan sel kurdisk mat i kaféen. 
Vel møtt! 

Aktiv på dagtid i Bykle 
Er du heime på dagtid, eller treng ein pause i arbeidstida og ønskjer å vere med 
på ein aktivitet saman med andre?  Aktiv på dagtid» består av fem ulike aktivi-
tetar som passar for deg som vil vere med på noko triveleg, enten du har ledig 
tid på dagtid eller ønskjer å ta ein pause i arbeidstida.  

Du kan no tinge buldreveggen i Hovden grendehus, og gymsalen i Bykle samfunnshus på 
bookup.no! I skrivande stund er det desse to romma som er tilgjengelege, men me fyller 
stadig på, så følg med! Adgangsbrikker må foreløpig hentast i resepsjonen på grendehuset 
for buldreveggen, og i resepsjonen på rådhuset for gymsalen, men me jobbar med ei enklare 
løysing. Om du har spørsmål kan du kontakte kultur & fritid på epost:  
kultur@bykle.kommune.no eller tlf: 902 16 856 

mailto:postmottak@bykle.kommune.no
http://www.bykle.kommune.no/
mailto:kultur@bykle.kommune
mailto:kultur@bykle.kommune.no


 

 

 

 

 Bykle sam-
funnshus 
Måndag  
2. februar 
17:30 -  
Kjæledyr-
ekspressen 
19:30 – 
Song Sung 
Blue 
Hovden 
grendehus 
Måndag 16. 
Februar 
18:00 – 
Svampe-
bob: Jakten 
på firkant 
20:00 –  
Kraken 

www.bygdekinoen.no 

Ny strategisk næringsplan 
for Bykle kommune 2025-2035 er no lagt ut. 
Planen kan ein finne på den kommunale hei-
mesida. Der er også ulike videoinnslag frå 
lokalt næringsliv.  

Sender klede til Ukraina  
Laurdag 21.02.26 blir klede og anna 
som er samla inn sendt til Ukraina 
med Open Heart www.openheart.no 
Fram til denne dagen klokka 09.00 
kan du levere sekker med klede, sko 
og liknande på Klippen i Bykle  
( Sarvsvegen 5) Vi ber om 50kr i frakt-
pengar per sekk Vipps 593767 Kl 
12.00 denne dagen blir det møte 
med Hallvard Hasseløy der han fortel 
om hjelpearbeidet i Ukraina . Det blir 
servert rykande varm suppe frå klok-
ka 11.00. 
Alle velkomne! 

Årsmøte i Bykle Pensjonistlag 
Årsmøtet i Bykle Pensjonistlag blir tysdag 

17.februar kl 12.00 i Kyrkjekjeddaren i Bykle. 

Vi serverer Setesdalssuppe og etter årsmøte-

sakene blir Svein Kleivane frå Bygland med 

oss.  

Vel Møtt! 

Den siste tida har det kome meir snø - og då veit ein at viltet trekk nærare 
vegane gjennom dalen. Det er difor no lurt å vere ekstra observant bak 
rattet! 

Viltpåkøyrslar aukar mar-
kant i vintermånadene. Her i 
dalen smell det kvart år, så 
ein må tilpasse farten etter 
forhold som sikt og vegba-
ne. Å køyre i 70 km/t i sta-
den for 80 km/t, reduserer 
risikoen for kollisjonar med 50 prosent. Det viser tal fra Trans-
portøkonomisk institutt. 
Ved ein påkøyrsel må ein få oversikt over eventuelle skada per-
sonar, gje førstehjelp og ringe 113 viss akutt hjelp er nødven-
dig. Så må ein ringe politiet på 02800 og melde frå om påkøyr-
selen. Ein skal også merke staden der påkøyrselen skjedde, slik 
at ein kan hjelpe dei som kjem for å spore dyret. Ein skal aldri 
fylgje eit skada dyr på eiga hand. Det kan både vere farleg og 
gjere arbeidet vanskelegare for ettersøkshunden. 

Mykje vilt langs vegane vinterstid! 

http://www.openheart.no


Gratis folkemusikkurs  
Laurdag 28. Februar 11.00-15.00 

I samband med Landskappleiken 2026 på 

Hovden inviterer Setesdal Spelemannslag i 

samarbeid med Kultur & fritid til eit lærerikt 

og moro kurs i folkemusikk. Her kjem dyktige 

folkemusikarar for å dele kunnskap og spele-

glede – anten du er heilt ny eller har prøvd 

litt før. 

Kurset passar for både born og vaksne, og du 

treng inga forkunnskap for å vere med. Ar-

rangementet er gratis og for alle. Kom som 

du er- og ta gjerne med hele familien :) 

Kva: Gratis kurs i folkemusikk 

Kor: Hovden Grendehus 

Kvifor: Gama! 

Snart 4000 fylgjer Bykle på Friskus! 

Snart har 4000 mennes-
ke lasta ned og nyttar 
appen Friskus for å få 
med seg nyheitsmel-
dingar frå Bykle kommu-
ne. Appen er gratis å las-
te ned og bruke.  
Med Friskus får ein alle nyheiter som 
blir lagt ut på heimesida til Bykle 
kommune som eit PLING inn på mo-
biltelefonen. Sjølve saka på heimesi-
da er då bare eitt tastetrykk unna. 
Aktuelle politiske saker ligg også i 
appen. Når ein lastar Friskus ned må 
ein bare hugse på å også krysse av for 
at det er Bykle kommune ein vil 
fylgje! Ein kan fylgje inntil 10 kommu-
nar i appen.  

Boksirkelen møtast måndag 9/02 klok-
ka 19 i biblioteket på Hovden grende-
hus. Me les boka “Herman” av Lars 
Saabye Christensen. Biblioteket kan 
skaffe boka til alle som vil vere med   
Velkomen! Mvh  Magnus, Bykle folke-
bibliotek 

Bygdekaféen  
i Bykle  er open kvar torsdag klokka 12 - 14 
I kaféen kan ein både få seg ein matbit og 
ein kaffiskvett, og ikkje minst ein prat med 
kjente og ukjente. Stad: Vaksenopplæ-
ringa ved sida av rådhuset 



Bykle og Valle samla seg til felles beredskapsmøte 
Kommunane Bykle og Valle har inngått eit 

formelt samarbeid om beredskap, og ons-

dag 14. januar samla kriseleiinga i kommu-

nane seg til møte.  

Møtet vart skipa til for å sikre vidare sam-
ordning av beredskapsarbeidet. Ein skal 
gå gjennom struktur og planar, og sam-
stundes sjå på kva område som er felles 
og eventuelle område der kommunane 
kvar for seg må ha eigne løysingar. Både 
kommunedirektørar, ordførarar og ikkje minst beredskapskoordinatorar frå båe kommunane tar for 
seg ulike aktuelle tema. 
Beredskapsråd 

Kommunestyra i dei to kommunane har gått inn for at Bykle og Valle skal etablere eit eige beredkaps-
råd. Også dette blir tema under møtet i Bykle.  Kriseleiinga i Bykle og Valle har også tidlegare vore 
samla til felles beredskapsøvingar og kjem til å halde fram med dette. 





Presentasjon av 
Asor Hansen 

I Lislestog i Bykle skal bi-
letkunstnaren Asor Hansen 
(1862-1929) presenterast næra-
re sundag 8. februar klokka 16. 
Der blir det avduka nyinnkjøpte 
blyanteikningar av kunstnaren. 
Maija Lindaas spelar harpe, og 
det vert enkel servering. Vel 
møtt! (Innfelt i saka Hansen sitt 
verk «Skogvei i morgensol»). 

Fredagsgruppa på  
Hovden opnar for  
fleire deltakarar 
Den såkalla Fredagsgruppa på 
Hovden opnar no opp for fleire 
deltakarar.Treningsgruppa er for 
deg som er i yrkesaktiv alder, 
men som er heime på fredags-
morgonar på grunn av til dømes 
arbeidstid, sjukmelding eller per-
misjon. 
Treng ikkje forkunnskap 
Det krev ingen forkunnskap, 
men du må enkelt kunne kome 
deg ned på golvet og opp att. 
Har du lyst til å vere med, eller 
har du spørsmål?  

Ta kontakt med fysioterapeut 
Anne Thielecke på telefon  
953 06 880 



 

www.valle.kyrkja.no /www.bykle.kyrkja.no 

Gudstenester 
Onsdag 4.2 klokka 12.30 —  

Andakt Bykleheimen  

Sundag 8.2 klokka 11 — 
Gudsteneste Fjellgardane kyrkje 

Tysdag 10.2 klokka 19 — 
Salmar og song, Bykle kyrkje 

Onsdag 11.2/Torsdag 12.2 klokka 19 — 
Møte Indre sjømannsmisjon v/ Johan  

Olsen—Kyrkjekjeddaren  

Tysdag 17.2 klokka 19 — Kultur, tru og un 

dring—foredrag om Kvekarane 

Kyrkjekjeddaren  

Onsdag 18.2 klokka 12.30 —  
Andakt, Bykleheimen 

Onsdag 18.2/Torsdag 19.2 klokka 19 —  
Møte med Inge Flaat—Kyrkjekjeddaren 

Sundag 22.2 klokka 17 —  
Gudsteneste, Bykle kyrkje 

Onsdag 4.3 klokka 12.30 —  
Andakt Bykleheimen 

Velkomen til slipekurs i 

vinterferien, onsdag 18. 

februar kl. 18-21. Kurset 

skal være på Setesdal byg-

ningsvernsenter, ved Se-

tesdalsmuseet på Rys-

stad. Vi går gjennom sli-

peteknikk, i teori og prak-

sis. Ta med eigne knivar 

eller anna verktøy som 

har blitt sløve, og treng litt omsorg. Påmelding 

innan fredag 13. februar, på 

post@setesdalsmuseet.no, eller tlf: 37 93 63 03 

Slipekurs på Setesdalsmuseet 

Bykle sundagsskule  

våren 2026 
Det blir sundagsskule i kyrkje-
kjellaren i Bykle kyrkje kl. 16-
17 desse sundagane  
i vår: 
25. jan., 8. feb, 22. feb, 8. mars og 22. mars 
Alle born frå 3 år og oppover er hjartleg velkomne.  
Ved spørsmål, ta kontakt med Jørgine Sofie Mosdøl på tlf 
95172235. 
Arr: Bykle sundagsskule 

http://www.bykle.kyrkja.no/Bykle
http://www.bykle.kyrkja.no
mailto:post@setesdalsmuseet.no

